Қазақ тілі пәні бойынша 6-сынып оқушысының өзіндік жұмысының жоспары
IV тоқсан
Сабақтың нөмірі: 9
9-бөлім: Әлемдегі ірі кітапханалар. Морфология
Сабақтың тақырыбы: Франция Ұлттық кітапханасы
Оқу мақсаты:6.2.5.1 -мәтіннен негізгі және қосымша ақпаратты, көтерілген мәселені анықтауға бағытталған нақтылау сұрақтарын құрастыру.
Оқушы мақсаты: Бұл сабақта оқушы көтерілген мәселені анықтап сұрақ қояды, мәтін туралы болжам мен қорытынды пікір жазып, кестені толтырады.
Ресурстар: Қазақ тілі, 6-сынып. «Арман-ПВ» баспасы, 2018 ж.
Берілген тапсырмалар:
1-тапсырма. Мәтінді оқыңдар. Мәтіннен негізгі және қосымша ақпаратты, көтерілген мәселені анықтауға бағытталған нақтылау сұрақтарын құрастырыңдар.
Франция Ұлттық кітапханасы
       Франция Ұлттық кітапханасы – Еуропадағы ең ежелгі кітапханалардың бірі. Қорының көлемі жағынан әлемнің алып кітапханалары қатарында. 1368 жылы негізі қаланған корольдік кітапхана патша сарайы – Луврда (XVII ғ. Бастап мұражай) қызмет көрсете бастаған. Кітапхананың алғашқы қорында1200 жазба болған. Париж кітапханасының негізін қалаған Карл V ғалымдардың кітапханада емін-еркін жұмыс жасауына жғадай туғызды. 1368-1369 жылдары кітапхана патшаның бұйрығы бойынша Лувр қорғанындағы Соколина мұнарасына көшірілді.
         XVII ғасырда кітапхана Луврдан басқа ғимаратқа көшіріліп, кітапханаға оқырмандардың еркін кіруіне мүмкіндік берілді. Кітапхана қоры 300 мың томға дейін жетті. Людовик XII кітапхананы Блуа қорғанына көшіріп, кітапхана қорын Орлеан герцогінің, ата-бабаларының жинағымен толықтырды, сондай-ақ итальян ақыны Петрарканың кітапханасынан да кітаптар алынды. Людовик XIV патшалық құрған кезеңде корольдік кітапханаға бірқатар маңызды кітаптар мен қолжазбалар сыйлыққа берілді. Кітапхананың негізгі жетекшілігі патшалық ғимараттың бас интенданты ретіндегі Кольбердің қолында болды.
         Қазір Франция ұлттық кітапханасы латынның «L» әрпі пішініндегі төртбұрышты мұнаралардан тұрады. Мұнаралар бір-біріне қарама-қарсы қарап, ашық тұрған кітапқа ұқсайды. Осы ашық кітаптар ішінде кітапхана залдары орналасқан. Кітапхана жобасы – адамзаттың асыл ойы мен шығармашылғының айнасы. («Кітап патшалығы» журналынан).
2-тапсырма. «Инсерт» әдісімен оқылым мәтіні бойынша қорытынды жазыңдар.

3-тапсырма. Франция кітапханасы туралы мәліметтермен кестені толықтырыңдар.

Кері байланыс: орындалған тапсырманы оқушы электронды пошта немесе WhatsApp» мобильді қосымшасы арқылы жібереді.
Әзірлеуші: АхметоваЛ.Қ. №86 МГ Қазақ тілі мен әдебиеті пәнінің мұғалімі
Алматы қаласы Білім басқармасының ҚББЖТҒӘО қолдауымен ұсынылып отыр.



